
Qamutit motoorillit akileraarutaat pillugit Inatsisartut inatsisaata allanngortinnissaa, 

imaalillugu ATV-it taakkununngalu assingusut qamutit motoorillit nunakkoorutit mikinerit 

sisamanik amerlanernilluunniit assakaasullit ukiumut akileraarutaat 2.000 kronemut 

appartinnissaanik Naalakkersuisut peqquneqarnissaannik Inatsisartut 

aalajangiiffigisassaattut siunnersuut. (UKA 2019/135) (Inatsisartunut Ilaasortaq Stine Egede, 

Inuit Ataqatigiit)  

  

Uunga siunnersuut: Eqqussuinermi akitsuutit pillugit Inatsisartut inatsisaata 

allanngortinneqarneranik Inatsisartut inatsisaat nr. xx, xx. xxx 2019-imeersoq (Plug-in 

hybridbiilit akitsuutaat, biilinut innaallagissamik imaluunniit brintimik ingerlatilinnut 

akitsuummik akiliisussaannginneq kiisalu qamutit motoorillit nunaannakkoorutit minnerusut 

akitsuutaannik atorunnaarsitsineq) (UKA 2019/165) (Partii Naleqqap Inatsisartunut 

ilaasortaatitai)  

  

Uunga siunnersuut: Qamutit motoorillit akileraarutaat pillugit Inatsisartut inatsisaata 

allanngortinneqarneranik Inatsisartut inatsisaat nr. xx, xx. xxx 2019-imeersoq.  (Qamutinut 

motoorilinnut taamaallaat innaallagissamik brintimilluunniit ingerlatilinnut plugin 

hybridbiilinullu akitsuut, qamutinut motoorilinnut nunakkoorutinut mikinernut 

akitsuuteqartitsinnginneq kiisalu akiliinissamut piffissaliussamik allannguineq) (UKA 

2019/166) (Partii Naleqqap Inatsisartunut ilaasortaatitai)  
(Aningaasaqarnermut Nunanilu Avannarlerni suleqatigiinnermut Naalakkersuisoq) 

 

Inatsisartunut ilaasortat siunnersuutaat Qamutit motorillit akileraarutaat pillugit Naalakkersuisut 

akissuteqaatitut saqqummiussaat naatsumik oqaaseqarfigissavarput. 

 

Naalakkersuisut akissuteqarnerminni tunngavilersuutigisaat  sukumiinerusumik misissuinissat 

innersuussutigisaat ilaatigullu tusarniaassutiginissaanik oqariartuuteqarnerat 

naaperiariarsinnaavagut. 

 

Taamatut oqaaseqarluta aningaasaqarnermut ataatsimiititaliami suliarineqarnissaa 

innersuussutigaarput. 

 

 

Hans Enoksen 

 

 

  

 


